
Kalaallit Nunaanni illunut inissianullu Radon-ip ginngorneranut illersuutilersuinissamut
periarfissanik misissuititsinissamut Naalakkersuisut peqquneqgarnissaannik Inatsisartut
aalajangiiffigisassaattut siunnersuut. Misissuinerup imarissavaa pisortat ingerlataanni illuni
aamma nammineq illuni inissianilu p9isortanit piginegartuni arlalinni periarfissarsiornissag.
Kingusinnerpaamik 2023-mi ukiaanerani ataatsimiinnermi misissuinermiit innersuussutit
saqqummiunneqgassapput.

(Inatsisartunut ilaasortag, Mariane Paviasen, Inuit Atagatigiit)

Siullermik inatsisartuni ilaasortaq Mariane Paviasen, Inuit Ataqgatigiit, qulaani qulequtarinegartumut
pissanganartumullu siunnersuutegarninnut qujanaq, imatullu Atassummiit ogaaseqarfigissavarput.

Qangaaniilli aatsitassarsiorfiit Nunatsinni soqutiginnillutik piiaasinnaanissaminnillu siunertagarlutik
pisortanut saaffiginnittogaraangat piumasaqgaataavoq, avatangiisinut, pinngortitamut, inunnullu sun-
niutigisinnaasaat minnerpaaffissamiitinnegarnissaat kiisalu ajutoortogassagaluarpat pinngitsooratik
saliginissamut aningaasaliisimanissap minnerpaamik qularnaareernegarnissaa.

Nunatsinni annertunerpaamik Narsami radonegarnera, annikitsumillu Qagortumi Nuummilu pegar-
fegarnera ilaatigut 2013-imili nalunaarsugaaneri ilisimavarput. Aatsitassaq pinngoggaatiminik siam-
mariartortarnera nalunaarusiani nassuiaasoqgartarneranilu paasisimavarput, taamaattumilluuna Nar-
sap illogarfianut ilaatigut Radon siammarternikuusoq, pisortat sanaartortissimasaannut innuttaasullu
namminerisamik illuisa toggaviinut innarliiginnarani aammali pegqgissutsimut sunniutegartartoqg.

Naalakkersuisutut atuunnerma nalaani allamik Naalakkersuisogatinnik pegategarlunga, Narsap
atuarfiata toggaviani annertuumik qulluulersimammat kommune paaseqatigilluinnarlugu isatertis-
simavarput, nutaamillu atuarfiliortitsineq gangaaniilli piviusunngortissimasatta ilagiinnarpaat.

Taanaatumik siunnersuuteqartup tunngavilersornermini illut amerlasuut Radon-imut illersuuserne-
garsimannginnerinik ogarnera assortugassaanngilag aammalu paasisitsiniaasogaqqittariagarnersoq
ilanngullugu nalilersorneqartariagartutut Atassummiit ammaffigaarput.

Naggataagut ogaatigiinnarusuppara, Narsaq uran-eqarfissuunera pillugu, qulaanilu siammarterlutik
sunniutigisagaasa kingunerisaanik ilisimasalinnik ogariartorfiginegarnera puujunngisaannarakku
tassaasoq, ginngorneq ulorianartoq peerneqartariagartoq, peqqissutsimut ulorianartorsiortitsinera
annertusiartuinnassanngippat.



Taamaattumik Atassummiit kaammattuutigiinnassavarput, suliap aappassaaneerneqartigani ataatsi-

miititaliamut susassagartumut sukumiisumik nalilersuinerit ingerlannegagqaarniarallarlik. Ataatsi-
miititaliarlu sulilluarnissaannik kissaapparput.

Qujanag.



